«Сахалыы тыынынан иитии – оҕо тылын сайдыытыгар.”
 «Иитии киһи аймаҕы, норуоту, 
кини тылын кытары бииргэ үөскээбитэ.
Төрөөбүт  тыл улуу - народнай педагог»
Кэлиҥҥи сылларга оҕо тылланыыта, тылын сайдыыта хойутуура үгүстүк көстөр. Оҕо бастакы тылланыыта төрөөбүт тылынан буолуохтааҕа, кини инники сайдыытыгар улахан суолталааҕа өйдөнөр суол.Манна, биллэн турар, аан бастаан төрөппүт оҕотун олох кыратыттан кэпсэтэ үөрэтэрэ наадалаах, онтон уһуйааҥҥа киирдэҕинэ иитээччи дьарыктанар.
      Ханнык баҕарар омук ыччатын, дьонун үөрэтэр уонна иитэр биир сүрүн күүһүнэн кини тыла буолар. Ол туһугар анал тыл-өс, айымньылар үөскээбиттэр. Оннуктарынан биһик ырыаларын, таабырыннарын,остуоруйаларын, өс хоһооннорун, онтон да атыттары ааттыахха сөп.Сахалар  олоҥхо курдук улуу айымньыны  оҕону, ыччаты, дьону иитэргэ-үөрэтэргэ анаан айбыт курдуктар.
   Норуот педагогиката киһи аймах үөскүөҕүттэн баар сүдү көстүү.Бастатан туран, ийэ, аҕа, эбээ  уонна эһээ, убайдар, эдьиийдэр, аймахтар педагогикалара. Кинилэр дьиэни-уоту, олоҕу тэринэр үөрүйэхтэрэ, үгэстэрэ иитэр. Иитии, үөрэтии сүрүн ньымаларынан дьон үтүө майгытын уонна ис сүрэхтэн баҕаран туран үлэлээһинин холобура, үчүгэй уонна куһаҕан өйдөбүлэ, тыл-өс,айылҕа, итэҕэл. Олоххо дьулуур, төрүт көрүүлэр, үгэстэр буолаллар.
         Тылы байытыы – оҕо тылын саппааһын ахсаан өттүнэн элбэтии, тыл суолтатын баһылааһын, сөптөөҕүнэн туһаныы.Чуолкайдык саҥарарга үөрэтии. Төрөөбүт тыл дорҕооннорун чуолкайдык саҥаралларын ситиһии.Ситимнээх саҥаны сайыннарыы. Оҕолор сатаан ыйытар, хоруйдуур, санааны сааһылаан кэпсиир дьоҕурдара.Оҕо улахан киһи саҥатын үтүктэн үөрэнэр, ылынар. Ол иһин иитээччи  саҥата бу ирдэбиллэргэ сөп түбэһиэхтээх:
  1    Чуолкай, баай ис хоһоонноох;
  2  Оҕо сааһыгар сөп түбэһэр, өйдөнүмтүө;
  3   Тыл литературнай нуорматын тутуһар;
  4   Этигэн, хомоҕой, уус – уран тыллаах;
  5   Ыксаабакка сөп улаханнык саҥарар.
        Билиҥҥи кэмҥэ кистэл буолбатах, саҥарар саҥабыт, тылбыт – өспүт улам сымсаан, дьадайан иһэр. Аҥаардас телевизоры, телефону буруйдуур эмиэ мин санаабар сыыһа буолуо. Төрөппүттэрбит оҕолорун кытта кэпсэтэллэригэр  нуучча тылын кыбытан саҥараллара баар суол. Оҕолорбут эмиэ ол курдук буккуйа саҥараллар. Саха уһуйаанын оҕолоро нууччалыы саҥара сылдьаллара эмиэ биллэр. Хайдах , туох ньыматын булан биһиги оҕолорбутун төрөөбүт тылларын диэки хайыһыннарабыт диэн уустук боппуруос үөскүүр.
Сахалыы тыынынан иитии – оҕо тылын сайдыытыгар диэн өйдөбүл ордук оҕолорго оонньуунан иҥэр дии саныыбын.  

Мин оҕолорго интэриэһинэй уонна туһалаах буоллун диэн хаппахтарынан оонньуулары оҥорон  үлэбэр туһанабын. Бастаан тарбахтарын  эрчийэргэ оонньуу оҥорбутум. Онтон уустугурдан араас оонньуу оҥорбутум. Манна өс хоһоонноро, таабырыннар бааллар. Ону сэргэ кинилэр дорҕоону таба истэн сөпкө саҥаралларыгар үөрэтии.
 Оонньуу көмөтүнэн оҕо төрөөбүт тылынан ситимнээх саҥарар саҥатын сайыннарыыга эйгэ (оҕо, төрөппүт, иитээччи) барыта кыттыһарынан  уратылаах.
         Оонньуулары тылы сайыннарыы дьайымалларын кытта дьүөрэлээн уонна сайыннарар эйгэлэригэр көҥүл оонньуу кэмигэр ыытыахха сөп. Оҕо барыта саҥарарын, бэйэтин санаатын этэрин ситиһэр инниттэн бөлөхтөргө арааран оонньотор табыгастаах буолуоҕа. Иитээччи оҕо төһө ылынарыттан көрөн оонньуу ис хоһоонун уустугурдан – судургутан биэриэн сөп.
           Оонньуу – оҕо саас биир быстыспат аргыһа буолар. Оонньууттан оҕо
дуоһуйууну ылар, оонньуу нөҥүө оҕо эт – хаан өттүнэн сайдар, олоҕу – дьаһаҕы, үлэни – хамнаһы кыра эрдэҕиттэн билэр, доҕотторугар, дьоҥҥо – сэргэҕэ киһилии сыһыаннаһар буола улаатар.

        Төрөөбүт тылынан ситимнээн саҥарар саҥаны сайыннарыы сүрүннээн6 салааҕа арахсыан сөп, онно тыл оонньууларын, дидактическай остуол оонньууларын, хамсаныылаах оонньуулары төрөппүтү кытта тэҥҥэ айан, конкурс курдук оҥорон  оонньуу арааһын элбэтиэххэ сөп.
1. Тыл үөскээһинин кытта билсии. Оонньуу нөҥүө киһи хамсыыр
харамайтан уратыта – саҥарар тыллаах диэн, аан дойдуга араас тыллаах элбэх омуктар олороллорун билиһиннэрии, кинилэр тыллара уратылаах, онтон биһиги төрөөбүт ийэ тылбыт – саха тыла буолар диэн өйдөбүлү тиэрдии буолар.
Оҕону – саха буоларынан киэн туттарга, сэмэйдик сахалыы саҥаран сөҕүү – махтайыы, үөрүү – көтүү, үтүө санааны үллэстии сатабылларыгар үөрэтии буолар.
2 . Кэпсэтии көрүҥнэрэ. Киһи санаатын саҥаран уонна суруйан биллэрэрин, саҥарыллыбыт саҥа төннүбэтин, өйгөр хатаатаххына эрэ хааларын, саҥарар киһи сирэйин – хараҕын уларыйыытын, туттара – хаптара кэпсэтэригэр көмөлөһөрүн, сороҕор мэһэйдиирин өйдөтүү. Киһини тас көрүҥүттэн уйулҕатын туругун (үөрүүнү, хомойууну, соһуйууну) арааран билэргэ, киһи уйулҕатын туругун ойуулуурга – дьүһүннүүргэ үөрэтии буолар.
3 . Сиэрдээх саҥаҕа иитиллэбит. Оонньуу көмөтүнэн эйэҕэс тыллары күннээҕи олоххо тутуннара үөрэтии, ыалга сылдьыы сиэрин билиһиннэрии, дьоҥҥо – сэргэҕэ сэмэй сыһыаҥҥа иитии, уолу уол курдук, кыыһы кыыс курдук иитэргэ болҕомтону туһаайыы, норуот сиэригэр – туомугар үөрэтии, атын киһи үчүгэй өрүттэрин, майгытын – сигилитин, айылҕа кэрэ көстүүлэрин бэлиэтии көрөн ойуулуур дьоҕурдарын сайыннарыы буолар.
4 . Сатаан истэр сатабыл. Атын киһи саҥатын өйдөөн – дьүүллээн, болҕойон истэригэр үөрэтии. Сэһэргээччини сэҥээрээһин уонна сэргээһин, остуоруйаны, олоҥхоттон быһа тардыылары, хоһооннору, ырыалары сатаан истэр, кэрэхсиир сатабылларын сайыннарыы.
5 . Кэпсэтэ үөрэнэбит. Оонньуу нөҥүө кэпсэтии культуратыгар үөрэтии, саҥарарга куолаһы түгэниттэн көрөн араастаан уларытыы, иэйиини таба тиэрдии сатабылларыгар уһуйуу, хоһоон, олоҥхо тэтимнэрин, түргэн, бытаан саҥарыы, болҕомтону тардыы ньымаларыгар үөрэтии, кэпсэтии кэмигэр сөптөөхтүк туттар – хаптар, кэпсэтиини саҕалыыр уонна түмүктүүр үөрүйэхтэрин иҥэрии.
6. Бодоруһа үөрэнэбит. Дьон – сэргэ сылдьар сиригэр саха сиэринэн сэмэйдик туттарга – хаптарга, элэккэй буоларга үөрэтии, улахан дьону, бэйэ саастыылаахтарын кытта бодоруһарга уһуйуу, кырдьаҕаска – кыаммакка бэйэтин санаатыттан көмөлөһөр баҕатын уһугуннарыы, бэйэ быһыытын – майгытын сөпкө сыаналыырга, куһаҕан быһыыны сүөргүлүүргэ үөрэтии.
Маны таһынан киллэрэн биэриэххэ сөп:
· Мимикаҕауоннапантомимикаҕаоонньууларыайыы;
· Саҥарыытехникатынтупсарыыгаоонньууларыайыы;
· Артикуляцияныэрчийиигэаналлаахоонньууларыайыы;
· Өсхоһооннорунан, таабырыннарынаноонньууларыайыы;


«Таайбараҥ»   хаппахтартан оҥоһуллубут оонньуу буолар. Үчүгэйэ диэн маннык оонньууну байытан, эбэн, саҥардан иһиэххэ сөп. Өскөтүн манна мин оҕолорго тиийимтиэ таабырыннары айан сорудахтаабыт буоллахпына аныгыскыга өс хоһооннорун, өбүгэлэрбит туттар малларын, сэдэхтик туттуллар тыллары, булт тэриллэрин уонна да атын араас салаалаан оҥоруохпун сөп.  Барыта оҕо тылын саппааһын байытарга, саҥарар саҥатын сайыннарарга аналлаах.
«Аптаах хаппахчааннар»  оҕолор бары көрө үөрэммит, дьэрэкээн өҥнөөх хаппахтара. Кыра бөлөххө өҥнөрүнэн  оонньуу таарыйа буукубалары билэллэр. Улаатан истэхтэрин аайы дорҕооннору арааран истэргэ, тылы таһаарарга, дорҕоон арааһыгар үөрэнэллэр. Манна эмиэ араас оонньууну эбии толкуйдаан уустугурдан иһиэххэ сөп . 
“Тылы таай”   - таабырыны истэн таайаллар, таайыытын  буукубаларынан булан килиэккэҕэ сөпкө уураллар. Хас биирдии тылы дорҕоонунан ырыталлар.
“Ким түргэнник хомуйуой?” –  тиэмэнэн талыллыбыт тылларыфишкаларынансөпкө буукубалары булан уурааһын.
«Ханнык буукуба саспытый?»  -  ойуулары көрөн саҥараллар, уонна ханнык дорҕоонтон саҕаланалларын булан,  сөпкө буукубаларын булаллар.


Хоһооннор  –  тэттик хоһооннор оҕо өйүгэр түргэнник хатанар, тыл саппааһын байытар, иитэр – үөрэтэр суолталара улахан.
Мин бүгүн эһиэхэ хас биирдии буукубаҕа айбыт хоһооннорбун билиһиннэриэхпин баҕарабын. Бу кыра саастарыттан бэйэлэригэр чугас эйгэттэн ылыллыбыт тыллардаах буолан кэбэҕэстик өйдөрүгэр түһүмтүө, тыл сайдыытыгар туһалаахтар. Уһуйаан оҕолоругар тэттик хоһооннору нойосуус үөрэтэллэригэр табыгастаах, саха тылын кэрэтин, киэҥин сырдатар. Оҕо төһөнөн элбэх хоһоону билэр да, соччонон тыла сайдар, байар, саҥарар саҥата тупсаҕай буолар. Хоһооннору арааһынан ырытан ханнык баҕарар дьарыкка киллэрэн биэриэххэ сөп. Ол курдук дьыл кэмнэрэ, айылҕа көстүүтэ, ахсаан, оонньуу барыта хабыллыбыт.
   Кыра бөлөх оҕолоругар бастаан аһаҕас дорҕооннортон саҕалаабытым. Билэргит курдук  8 аһаҕас дорҕоон баар, уонна 4 дифтонг. Бастаан буукубаны көрөн билэллэрин таһынан, хас биирдии буукубаҕа тыл таһаара  оонньуубут.  Оҕолор күн аайы сарсыардааҥы эргииргэ тыл таһаарыытыттан саҕалыыбыт. Бүтэй дорҕооннору оҕолорго буукубалар хоһоонноруттан саҕалаабытым. Оҕолорго тиийимтиэ, билэр эйгэлэрин тылыгар олоҕурбут хоһооннор.  Онтон дифтонг хоһоонноругар киирэн үөрэтэ сылдьабыт. Билигин тылы, саҥаны сайыннарыыга үлэлиибит. Саҥа тыллары билэбит, тыл саппааһын байытабыт. Улахан бөлөххө буукубалары көрдүлэр да хоһооннорун ааҕан баралларын ситиһиэхтээхпин.Төрөөбүт дойдуга тапталы иитии  Ү  , Л , Р  хоһоонноругар баар.
 Ону таһынан сүһүөҕүнэн арааралларын, тылтан этии толкуйдуулларын сайыннарыахтаахпыт.
      Оонньуу таһынан сэргэ тарбахчааннар оонньууларын  хатылааһын  оҕо тылын сайдыытыгар улахан оруолу оонньуур. Сахалыы  тылбаастаммыт тарбахчааннар эрчиллиилэрэ оҕолорго дэбигис өйдөнүмтүө, тиийимтиэ.

       Ханнык баҕарар иитээччи, учуутал оҕону кыра сааһыттан алыптаах төрүт тылбыт күүһүнэн иитэн, бэйэтин төрөөбүт төрүт буорун, дьонун – сэргэтин сайыннарар аналлааҕын бигэтик иҥэриэхтээхпит, тиэрдиэхтээхпит.

